
S C R I P T A

Numéro Scripta :  4426

Auteur(s) : Robert Grimaut [écuyer]

Bénéficiaire(s) : Poilley, Notre-Dame de Montmorel (abbaye, abbé)

Genre d'acte : charte

Authenticité : non suspect

Datation : 1249, décembre

Action juridique : autre

Langue du texte :  latin

Analyse
Robert Grimaut, écuyer, fils de Robert Grimaut, chevalier, notifie l’accord conclu entre lui et les chanoines de
Montmorel. Robert accorde que les chanoines possèdent tout ce qu’ils ont obtenu dans la paroisse de La Boulouze.

Tableau de la tradition

Éditions principales

a.   Dubosc  François, Cartulaire de la Manche, abbaye de la Luzerne, abbaye de Mont-Morel, prieuré de la Perrine,
Saint-Lô, Jacqueline fils (Archives départementales de la Manche), 1878, Mont-Morel, n° LXI, p. 58-59.

Texte établi d’après a

Universis Christi fidelibus presentem cartam inspecturis Robertus Grimaut, armiger, filius Roberti Grimaut, militis,
salutem. Noveritis quod cum contentio verteretur inter me, ex una parte, et religiosos viros abbatem et conventum
Montis Morelli, ex altera, propter hoc videlicet quod ipsos et eorum homines molestabam et cogere intendebam
placitare et obedire coram me in Curia mea, vel coram allocatis meis, propter redditus et homines quos, ex donatione
et venditione fidelium, habent et possident in parrochia de Boolosa, de qua parrochia, ratione dotis Matildis uxoris
mee, sum dominus capitalis, licet ipsi religiosi, tempore meo vel predecessorum meorum, nunquam hoc fecissent,
ut asserebant et dicebant, tandem proborum virorum usus consilio, ipsos super hoc penitus in pace dimisi, ita sane
quod ego volo et concedo et hac presenti carta confirmo quod predicti abbas et conventus, sine reclamatione,
contraditione seu impedimento mei vel heredum meorum seu alicujus alterius, ratione nostri, libere, pacifice,
integre et quiete teneant et habeant in puram et perpetuam elemosinam quicquic ipsi habent in predicta parrochia
in redditibus, hominibus, servitiis, regardagiis, et in omnibus rebus aliis, ita quod de cetero michi non liceat aut
alicui alii, ratione mei, dictos religiosos aut homines eorumdem molestare, redditus disturbare nec nanna dictorum
hominum, ratione dictorum religiosorum, capere seu aliquam aliam justiciam exercere secularem, sed tam ipsi
religiosi quam eorum homines ab omnibus redevantiis et obedientiis, ratione supradicta, liberi remanebunt et
inmunes. Et ut hoc ratum et stabile permaneat in posterum, presentem cartam sigilli mei munimine roboravi. Actum
est hoc anno Domini Mº CCº XLº nono, mensse decembris.


